
శ్రీనివాసవిలాస సేవధి

ద్వితీయాశ్వాసము





శ్రీ రమణీకాంత త్రిజగన్నిశాంత

వారిదశుభగాత్ర వసుధాకళత్ర

నందగోపకుమార నరకసంహార

కందర్పతశుభరూప [1] కమనీయరూప

ఫణికులేశ్వరతల్ప భవ్యసంకల్ప

గుణగణైకనివాస కుహనావిలాస

కూటసంగరబాణ కుంఠనబాణ

కోటిభాస్కరతేజ గోవిందరాజ

అవధరింపుము సూతుఁ డమ్మునీంద్రులకు

వివరించి తత్కథ వెస నిట్టు లనియె 10



ఆత్మారాముఁడను బ్రాహ్మణునికథ.



కలఁ డొకవిప్రుండు కనకాద్రివింధ్య

ములకు మధ్యమదేశమున ధనాఢ్యుండు

కులశీలవంతుఁడు కోవిదోత్తముఁడు

విలసచ్చతుర్వేదవేదాంతవేది

యతని కుమారుఁ డాత్మారాముఁ డనఁగ

వితరణశాలి వివేకవంతుండు

సతతంబు నతిథిపూజనకర్మశీలుఁ

డతులకీర్తి వహించి యవనిఁ బెంపొందు



	↑ వ్రా. ప్ర. కమనదురూప

